关于中国传统节日的古诗词

1、关于中秋节的古诗：

1）李白《静夜思》

床前明月光，疑是地上霜。举头望明月，低头思故乡。

2）《十五夜望月》【唐】王建：
中庭地白树栖鸦，冷露无声湿桂花。今夜月明人尽望，不知秋思落谁家？
3）《中秋月》【宋】苏轼：
暮云收尽溢清寒，银汉无声转玉盘。此生此夜不长好，明月明年何处看。
4）《水调歌头》【宋】苏轼：

明月几时有？把酒问青天。不知天上宫阙，今夕是何年。我欲乘风归去，
又恐琼楼玉宇，高处不胜寒。起舞弄清影，何似在人间!
转朱阁，低绮户，照无眠。不应有恨，何事长向别时圆？人有悲欢离合，
月有阴晴圆缺，此事古难全。但愿人长久，千里共婵娟。
2、关于春节的古诗：

1）王安石《元曰》：

爆竹声中一岁除，春风送暖入屠苏。千门万户瞳瞳日，总把新桃换旧符。
2）（唐）高适《除夜作》：
旅馆寒灯独不眠，客心何事转凄然？故乡今夜思千里，霜明朝又一年。

3）除夜 文天祥

乾坤空落落，岁月去堂堂; 未路惊风雨，穷边饱雪霜。

命随年欲尽，身与世俱忘；无复屠苏梦，挑灯夜未央。

3、关于清明节的古诗：

杜牧《清明》：
清明时节雨纷纷，路上行人欲断魂。借问酒家何处有，童遥指杏花村，
4、关于重阳节的古诗：

1）王维《九月九日忆山东兄弟》
独在异乡为异客，每逢佳节倍思亲。遥知兄弟登高处，遍插茱萸少一人。
2）（唐）孟浩然《秋登万山寄张五》
北山白云里，隐者自怡悦。相望始登高，心随雁飞灭，
愁因薄暮起，兴是清秋发。时见归村人，平沙渡头歇，
天边树若荠，江畔洲如月。何当载酒来，共醉重阳节。

3）（宋）李清照【醉花阴】

薄雾浓云愁永昼，瑞脑消金兽。佳节又重阳，玉枕纱橱，半夜凉初透。
东篱把酒黄昏後，有暗香盈袖。莫道不消魂，帘卷西风，人比黄花瘦。
4）毛泽东采桑子《重阳》（一九二九年十月）
人生易老天难老，岁岁重阳。今又重阳，战地黄花分外香。
一年一度秋风劲，不似春光，胜似春光，寥廓江天万里霜。
5、关于端午节的古诗：

杜甫《端午日赐衣》

宫衣亦有名，端午被恩荣。细葛含风软，香罗叠雪轻：

自天题处湿，当暑著来清。意内称长短，终身荷圣情。
